Nunc vide, quid differat inter meam opinionem ac tuam!

Num tu, homo stultissime et amentissime, tabulas cum conficeres et cum crimen pecuniae 
subterfugere velles, satis te elapsurum esse omni suspicione arbitraris?

An tuis solis tabulis te causam dicturum existimavisti?

Verum ad illam iam praeclaram praeturam veniamus criminaque ea, quae his, qui adsunt, 

notiora sunt quam nobis, qui parati ad dicendum venimus; quibus in rebus non

dubito quin offensionem neglegentiae vitare atque effugere non possim.

Multi enim ita dicent:" De illo,in quo ego interfui, nihil dixit; illam iniuriam, quae mihi aut 

quae amico meo facta est, non attigit."

His omnibus, qui istius iniuras noverunt, hoc est populo Romano universo, me excusatum 

volo: non neglegentia mea multa praetereo, sed quod alia testibus integra reservari volo,

multa autem propter rationem brevitatis ac temporis praetermittenda existimo.

Fatebor etiam illud invitus me prorsus omnia, quae ab isto commissa sint, non potuisse 

cognoscere.

Nam ut praetor factus est, sortem urbanae provinciae nactus est magis ex sua quam ex 

voluntate populi Romani. Cognoscite, qualis iste principio in edicto constituendo fuerit.

-------------------------------------------------------------------------------------------------------
tabulas conficere – Rechnungsbücher führen

crimen pecuniae – Vorwurf nicht belegbaren Geldes

elabi, elapsus sum - entkommen, sich entziehen

causam dicere – sich verteidigen

dicere – hier: verhandeln
excusatum + Dat – entschuldigt sein bei jmd.

ratio brevitatis ac temporis – hier: Rücksicht auf die Kürze der Zeit

sortem nancisci – den Zuschlag erhalten

edictum – historische Erläuterung: zu Beginn seiner Amtsperiode musste jeder Statthalter                   Grundsätze seiner Rechtsspechung in einer Bekanntmachung darlegen

